
Fiiruk:tawciidu al-asmaa-u wa al-sifaat :

usuk yalli isi nafsih diggoyseemih arcisiyyaa kee kay farmoyti yallak racmat kee
nagayna kaal tanay diggoyseeh arciseemi,kaadu yalli isi nafsih waasee kee kay
farmoyti yallak racmat kee nagayna kaal tanay- kakwaaseemih migooqaa kee
weeloolak,yallay fayya iyyah nagay tan maqnoonii kee astooti kaah yaalimeenimi

,Jkay raatittee kee ginok faxximtaamih acussiyya.

Nammay haak:kay arcisiyyih gitay qadooh qgellu sinni :

cakki giti dudda le iimaan kee dudda le leeh karriqqi iyya nummaysiyyi migooqaa
kee weeloolay yalli isi nafsi edde weeloysee kee kay farmoyti yallak racmat kee
nagayna kaal tanay kaa edde weeloyse kinni maqna kak korse kalah kay migooqaa
kee weeloola milaage kalah ,isih faxah yan weelot hee kalah ceelalld korsi edde

anee kalah .

Sidoc haak: ta baabal aslik makkoysiyyiyasillimeh : usuk :

Naharsi asli kak :yallay nabaah fayya iyya kay weeloolak hebeltoh iimih

ceeloysiyyak saytunnoysaanama ginoona ceelalloolak,yallay fayya iyyeh :

{hebeltoh iimik tu kay ceelo maliiy kaa celsam matan,usuk
yaabbiiy yabali } {suurat ash-shuurd 77}-

Nammay haytoh asli :iimaana,yalli isi nafsi elle muggaaqiseeh isi nafsi edde
weeloyseeh kay farmoyti yallak racmat kee nagayna kaal tanay- kaa elle
muggaaqiseeh kaa edde weeloysem nummaysaanama,kay nabnaa kee kay giffaane

ceela foocal.

{vallay fayya iyya iyyeh :usuk yallay kaak sa nummah qibaadd
cakkisita yalli kak aneewaa Kinni,usuk amoytay 9iné inkih yamlike,
kulli boolak saytunnooweh,kulli qaybik nagaynan le,isi ambiyaa kee
isi farmoytit nummaysé {mugjizal }usuk isi ginoh taamoomi
dacrise {loynise}kinni,maysoliy kak ayse waana Kinni,dirkisey
naqoosa inkih kah rammitta kinni, kaxxiina liy kaxxiina cakkKisita
kinni,yalli agleh kaat hayya haytaamak saytunnooweh,usuk yallay
qibaada cakkisita,usuk gineynay gino inkih gine kinni,usuk 9iné

qimbisékinni,isi gino isih elle faxe innal weeloyse kinni,saytun

rabbiy meqe migooqay tayse le kinni,qaranwal tanim kee baaxdl
tanim inkih kaa saytunnossa,usuk reedal mayso li,is ginoh abaamal

nagqaara} {suurat al-cashri 23-24}

Sidoc haytoh aslih:yallay fayya iyyah weeloola nummaak elle tani innih
afhimiyyak qaago yargiqeenimi,kah kinnim ginoh athimiyyi woh yaafem mayakki
kinniimi sabbatah.toysa tama sidiica asli diggoyse num toysa usuk waajibik yan

iimaan yallih migooqaa kee kay weeloolah baabal diggoyseh,tama baabal diini

qilmih mari arcisseeh diggossemil,yallay fayya iyya iyyeh: {yalli sinaamak

akeerd caagiidak foocal keenik tanim yaaxigeeh addunyad caagiidak
wadiril keenik tanim yaaxigeh,kaadu kay ginoh ixxiga maroh kaat
magacta} {suurat taaha 1710}-

Farey haak:Migooqaa kee weeloola rakiibo:

Naharsi rakiibo:yallih migaagqittee kee kay weeloola debrimtem kinniih

{tawqhiifiyya},kas gitah edde lem mali:tamahak ugutak kitab kee sunnat



{cadiiskinnuk} luk temeeteemit kak yadeenim waajib kinni,tokkel edde ossaanam
matanaay kak kalaanam matan,kah kinnim kas usuk yallih migooqaa kee

weeloolak cakkisittam yathimeemih dudda maliiy iyyental soolam waajib tekke :

yallay fayya iyya iyyeh :{seehadaytow ixxiga kak aalle waytaamat

mayaabinaay mataamitinaay makataatin,diggah maabbaa kee
mablaay, sorkocobbaxaay wohuk kalah seehadayti abba haamak inkih
esserimahak qhiyaamah ayro,meqem edde abeh sugek meqe galto
elle geya,umam edde abeh sugek digaala elle geya} {suurat al-israa
36 }-

Nammay hayto rakiibo: yallih migaagqitte inkih saytuniih saytunaane gufti kak
toofeeh :
yallay fayya iyyeh :{yalli meqe migaaqittey kay nabna tascasse le}
{suurat al-aqraaf 180} .
kah kinnim is tayse migaagqittey konnaba edde tanim tascasse,usukyallay mayso

leeh naba kinni,kaadu is dudda le weeloolay foocittek faxe foocal koyna edde

matanaay,takkem bictah iyyaanam edde matanaay waadoysiyyi edde mayan.

Sidoc hayto rakiibo:weeloolak iyyaanam yallat amoh yaabaanamih gidda :

teetik baxxaqqa : diggah yallay fayya iyya hebeltoh iimiy kay inna le matan kaa

amoh celtam matanaay kay weeloolah inna lem matanay,kay abtoota celtah tan



abtoota matan,tokkel yalli nummaé manoy akaamih mano ceelewayta yeellekii
sissinaane maleh,tonnaah aracteeh diggowte weeloola lekitab kee cadiisil,is
nummma weeloolay raqqa itte weeloola ceelewayta kinni,toysa yallak amoo kee
weeloolak iyyaanam inki afah gacta.

Farey hayto rakiibo : weeloolak abxak iyyeenim aka weeloolak iyyeenih gidda:
fakfako kak : diggah yallih weeloolak abxak iyyeenim arcisiyyaa kee waasok katuk
akaamak iyyeenih gidda.

Konoy hayto rakiibo:yallay fayya iyyah weeloola namma kurah kurrumta :
arcisiyyi kuraa kee deedal kura :
Tokkel arcisiyyikuri:usukyallay fayya iyyay isi nafsi isi kitaabal
dabgqiseeh,hinnay kay farmoytih arrabat dabaqteemiiy,is inkih dudda le weeloolay
foocittek faxe foocal koyna teetit matan; manok,qilmik,duddak ,qarsi amol abeh
yan missow kee addunya qaraana fanah abah yan obtiiy,foocaay,namma gabaay
wonnah taniimih gurra.
tokkelyallay fayya iyyah tet dabgisaanam waajibi nummaak kaa celtaah kaah xiqah

yan foocal.

yallay fayya iyya iyyeh : {yeemeneh yan maraw isin yallaa kee kay

farmoytih nummaysiyyal diggi ixxica,qhuraan kitaabay yalli isi
farmoyta nabiimucammadaloobisee kee aka kitoobay qhuraanak
duma aka farmouytiitil oobise nummassaanamal diggi ixxica,yallal
koroositeeh kay malaykaay kay kitoobaay kay farmoytit keeelle
caboh ayrél koroosite mari,toysa usun cakki gitak xer

makkootiyyah makkooten} {suurat annisaa 136 }-

Deedal weeloola:yallay saytuni isi nafsik isi kitaabal hinnay isi farmoytih
arrabat yallak racmat kee nagayna kaal tanay is inkih kay cakkil

Dudda sinni weeloola:rabaay xiiniiy,iggimaay,hawweeniiy,boolaay,tagabi innah
taniimi.

Tokkel yallay fayya iyyak tet waasaanamat tet saduh tanim dudda le foocal

dabgisaanaah arcisaanama,kah kinnim waasé duddah lem mali dudda tasgalleem

tascasseem edde tan tet akke waytek; yallay fayya iyya iyyeh:{kaadu nabiyow

yallay duddale manoley rabewaal kelitaay} {suurat al-furqhaan 58}
tokkel rabi waasimiyyi kaak kay manoy dudda tasgallee.

Lacey hayto rakiibo:dabgisiyyi weeloola namma kurah kurrumta
Daatiyyaa kee figliyyadegsittaah :

Tokkel daatiyya :isyalli edde weeloysimaamak kak kate weeh kak katewaa kinni
: Qilmiiy,duddaay,aytiiy,intiiy,nabnaay,naggaarinnuuy, fayyaay,gitfaaneh innah
taniimi.

kaadu teetik tanim khabariyya degsitta weeloola: foocaay namma gabaay, namma
inti.

Kaadu fiqliyya: is yallih fayxit axawah taniimi,faxe kaa tekkek tet abaah, faxe
kaa tekkek tet maaba:usuk garshi amol abah yan missoowiyyaa kee addunya
qaraana fanah abah yan oobiyyih gurra.

kaadu daatiyya figliyya takkeh namma weeloh caddabnal;yabti gurrah diggah
usuk kay aslih caddabnal daatiyya weeloh le;kah kinnim yallay fayya iyya
yaabaamak ma katinnaay yaabaamak makata,kaadu yaabak Aacaa iqtibaaral

figliyya weelo le;kah kinnim yab yallih fayxit axawah yan ,yaabek faxa waqdi
faxaamat yaaba,kaay fayya iyyah maxcol kah tani innaah:{yalli tu abam faxa
waqdi cagalah kay amri wohiimik tik iyyaama,edde luk wohim edde

takke!} { suurat yaasiin 82} .

Konoy haak:tama asliy giffi iyyah diggootiyyih faydoodii kee

xalootu.wohuktanim:

1-Diggah nagsi {sahdaytu kinnuk}wohut addunyaa kee akeera rufto geya, wonna
hinnay diggah namma dabgqih rufto tet geyoonuhyalla nummaysaanamat axawah
tan,tokkel nagsi nasib teetik usuk isi rabii kee kay migooqaay kay weeloolaa kee
kay yalliinot abah yan nummaysiyyi kay lubbityakkeh gidet axawah yan.
2-Diggah nagsi isi rabbii kee kay migoogaay kay weeloolat abah yan
nummaysiyyi lubbittel yallih kacanu waajibisa,usuk kaak meesitaanaah kaah

sabruurutaanaah kay taaqat diggoysaanamih sabab takkeemik giffi ittam

kinni,tokkel kaadu nagsi isi rabbit ixxigah fulak raaqinnaan waqdi xayiinah kaat
xayuk raaqaah,sabruurutuh fulak raaqa,kay qibaadah gurantoh fulak raaqa,kaadu

kay amri cinaah kaa yakeelefeenimik xeeruk raaqa.

3-Diggah naqsi wohut isi lubbih sattaa kee isi nafsih raacat kee kay wannah
sabhalal edde geya,kaadu addunyaa kee akeeral amaan kee tirri iyyaanam edde
geya,yallay fayya iyya iyyah :

{yalli isi diinil tirri haam yeemeneeh yallih cusiyyat lubbitte satta
kak itta mara,oobbiya! lubbitte edde satta ittam yallih cusiyya
kinnik } {suuratarraqdi 28} -

4-Diggah akeera galtoh geyto yalla nummaysaanam kee qaafiyatah yan iimaanat
axawah tan,tokkel kaa diggoysaanam kee usuk faxam nummaysaamat naqsi
akeera galtoo kee gannatal yaffoofeenim kee girak naggoowaanam edde geya.
5-Diggah yalla nummaysaanama taamoomi taymaaqeeh raabimte {oggolimte}
taama tet abtam.

Yallih xaqul oggolimte taama tet aba,tokkel usuk waytimek is moggolimta wonna
hinnay le numul gacsimta tamaggay maggo afah tanay,yallay fayya iyya iyyeh :
{isi meqe taamat akeerd dabqi faxaah tet taamah{yallih taaqat
Kinnuk}teetih taamite num usuk yallal aamanuk,toysa too marih
meqe taama yallih garil oggolsinteeh usuk teetil ken galtele}
{suurat al-israa 719 }-

6-Diggah migaqwaa kee weeloola yaaxigeenim asmat baari nagarsissa,yallay fayya

iyya gino caagiida dubuk leemih,kaadu woh dubuk le agleyta edde mali,tamah
yallal kibal haanamah nummaysiyya diggossa diinii kee addunya masaalicih
orbisiyya,kaadu tohut naqasuk affaf kee seregalla edde taniih,yallal kelte num

toysa usuk kaa xiqah.

